Nafarroako Parlamentuko Mahaiak, 2009ko martxoaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Chivite Navascués andreak aurkeztutako galdera, jakiteko noiz eta nola beteko duen Osasun Departamentuak Parlamentuaren agindua, Nafarroako Ospitaleko larrialdietarako eraikinaren proiektua aldatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2009ko martxoaren 31n

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari María Chivite Navascués andreak, Legebiltzarreko Erregelamenduan ezarritakoaren babesean, honako galdera hau aurkeztu du, Osasun kontseilariak Osoko Bilkuran ahoz erantzun dezan:

Otsailaren 26an, Socialistas del Parlamento de Navarra parlamentu-taldeak proposaturiko mozio bat onetsi zen, zeinaren bidez Nafarroako Gobernua premiatzen baitzen Nafarroako Ospitaleko larrialdietarako zerbitzuaren proiektua berriro landu eta/edo birmoldatu zezan, halako moduz non azpiegitura berean bilduko ziren Nafarroako Ospitaleko eta Bideko Ama Birjinako larrialdietarako zerbitzuak.

Geroago, ikusi ahal izan genuen larrialdietarako eraikina egiteko lanen lizitazioa iragarri zela, proiektua ezertan aldatu gabe, Nafarroako Parlamentuak horretara premiatu arren.

Gaur egun, hilabete bat iragan denean, eta egindakoaren aurrean, parlamentari honek ondoko galdera aurkeztu du, Osoko Bilkuran ahoz erantzuteko: 

• Noiz eta nola beteko duen Osasun Departamentuak Parlamentuaren agindua, zeinaren bidez premiatzen zuen, besteak beste, Nafarroako Ospitaleko larrialdietarako eraikinaren proiektua alda zezan?

Iruñean, 2009ko martxoaren 26an

Foru parlamentaria: María Chivite Navascués

